
dr Hans wott ebbis nitze

E so cha's nimme lenger gah,
diä Walt wird immer schlächter.
E Jede muess bi sich aafah,
de wird si ändlich grächter.

So redt dr Hans mid rotum Chopf
zu siine Kamerade.
Iär luegid nur i Suppetopf,
hend Angst fir iiwe Laade.

50 glii as ich's Äxame ha,
de gsehnd iär mich de flitze,
de fahre-n-ich uf Afrika
und will dett ebbis nitze.

Nu churz vorhär isch ebbis gscheh,
dr Hans hed's Härz verlöre.
Er hed es hibsches Meitschi gseh
und demm sii Liäbi gschwore.

Im Meitschi gfalld dr Hansli ai,
isch ganz uf ihns versässe.
Nu glii dernah isch äs sii Frai
und Afrika vergässe.

Es Chindli briägged uberluit
i ihrer chliine Bhuisig.
51 streichilid sii fiini Huit,
und d'Wält isch nimme gruisig.

J. v. M.

